
LIGJI NR. 04/L-230

PER AGJENCINE E MENAXHIMIT EMERGJENT
Kuvendi i Republikés sé Kosovés;
Né mbéshtetje té nenit 65 (1) té Kushtetutés sé Republikés sé Kosovés,
Miraton

LIGJ PER AGJENCINE E MENAXHIMIT EMERGJENT
KREU |

DISPOZITAT E PERGJITHSHME

Neni 1
Qéllimi

Ky ligj rregullon themelimin, organizimin, strukturimin, detyrat, pérgjegjésit¢é dhe ményrén e financimit té
Agjencisé sé Menaxhimit Emergjent.

Neni 2
Pérkufizimet

1. Shprehjet e pérdorura né kété ligj kané kété kuptim:
1.1. Ministria - Ministria e Punéve té Brendshme;
1.2. Ministér - Ministri i Punéve té Brendshme;
1.3. Agjencia - Agjencia e Menaxhimit t&€ Emergjent;
1.4. Qendra 112 — Qendra Operative Emergjente Regjionale nénkupton strukturén operative té
agjencisé sé shtriré né nivel lokal, e cila pérfagéson njé zoné té caktuar gjeografike prej dy e mé shumé
komunave;

1.5. Drejtori i Pérgjithshém — drejtori i Pérgjithshém i Agjencisé s& Menaxhimit Emergjent;

1.6. NJPZSH — njési profesionale operative, e cila merr pjesé né intervenimet pér fikjen e zjarrit,
shpétimit té& njerézve dhe té mirave materiale né situata emergjente;

1.7. SMSHN- Strukturat e mbrojtjes, shpétimit dhe ndihmés.

1.8 Zyrtar gé kryejné detyra operative dhe profesionale — zyrtarét gé punojné né Iémin e mbrojtjes
sé komuniteteve pérmes koordinimit dhe integrimit té té gjitha aktiviteteve t&€ nevojshme pér ndértimin,
mirémbajtien dhe pérmirésimin e kapaciteteve pér pérballimin e situatave ekstreme té cilat mund té
Iéndojné apo vrasin numér t& madh té njerézve, té shkaktojné déme té& médha né té€ mira materiale dhe
ta ¢rregullojné sistemin e jetés sé komunitetit.

2. Shprehjet tjera té pérdorura né kété ligj kané kuptimin ashtu si¢ pércaktohet né Ligjin pér Mbrojtje nga
fatkeqésité natyrore dhe fatkeqésité tjera, Ligjin pér mbrojtje nga zjarri, Ligjin pér zjarrfikje dhe shpétim, si dhe
me legjislacionin pérkatés né fugqi.

KREU II

AGJENCIA E MENAXHIMIT EMERGJENT

Neni 3
Themelimi dhe statusi i Agjencisé

1. Agjencia themelohet si organ i pavarur né kuadér t&€ Ministrisé sé Punéve té Brendshme.

2. Agjencia ka statusin e personit juridik.

3. Agjencia vepron nén autoritetin e drejtpérdrejté té€ ministrit t&¢ MPB-sé dhe kryen veprimtari pér ndértimin,
ruajtien ngritien dhe avancimin e sigurisé sé pérgjithshme né fushén e menaxhimit emergjent, dhe ofrimin e
shérbimeve profesionale.

4. Selia kryesore e agjencisé éshté né Prishtiné.

Neni 4
Simbolet e Agjencisé

Agjencia ka flamurin, stemén dhe uniformén e vet té cilat propozohen nga drejtori i Pérgjithshém dhe miratohen
nga ministri.

Neni 5
Parimet e Menaxhimit Emergjent

1. Agjencia vepron né bazé té parimeve té pranuara ndérkombétarisht si né vijim:

1.1. Gjithépérfshirés - menaxherét emergjent njohin dhe marrin parasysh té gjitha rreziget, té gjitha
fazat, té gjitha palét e interesit dhe té gjitha efektet e ndérlidhura me té gjitha llojet e fatkegésive;

1.2. Progresiv — menaxherét emergjent parashikojné fatkegésité e ardhshme dhe ndérmarrin masa
parandaluese dhe pérgatitore pér krijimin e komuniteteve rezistuese ndaj té gjitha llojeve té fatkegésive
dhe me aftési ripértéritése pas tyre;

1.3. l udhéhequr nga rreziku — menaxherét emergjent pérdorin parime té forta t€ menaxhimit té rrezikut
- identifikimin e rrezikut, analizén e rrezikshmérisé dhe analizén e efektit - né caktimin e prioriteteve dhe
resurseve;

1.4. Integrues — menaxherét emergjent sigurojné unifikim té pérpjekjeve midis té€ gjitha niveleve té
geverisjes dhe té gjitha elementeve té€ komunitetit;

1.5. Bashképunues — menaxherét emergjent krijojné dhe mbéshtesin marrédhénie té gjéra dhe té
singerta midis individéve dhe organizatave pér té inkurajuar besim, puné ekipore, arritje té€ konsensusit
dhe lehtésim té komunikimit;

1.6. Koordinues — menaxherét emergjent sinkronizojné aktivitetet e té gjitha paléve relevante té interesit
pér arritien e géllimit t& pérbashkét;

1.7. Fleksibél — menaxherét emergjent pérdorin gasje kreative dhe inovative né zgjidhjen e sfidave té
fatkeqésive;

1.8. Profesional — menaxherét emergjent ¢mojné qasjen e mbéshtetur né shkencé dhe dije té bazuar
né edukim, trajnim, pérvojé, puné etike, administrim publik dhe pérmirésim té€ vazhdueshém.

Neni 6
Udhéhegja dhe autoriteti

1. Agjencia udhéhiget nga drejtori i Pérgjithshém dhe vepron nén autoritetin e ministrit.

2. Autoriteti i ministrit nuk pérfshiné menaxhimin operativ té agjencisé.

3. Pér administrimin dhe menaxhimin e agjencisé, drejtori i Pérgjithshém i pérgjigjet dhe i raporton ministrit.
4. Drejtori i Pérgjithshém e informon Ministrin njézetekatér (24) oré né dit€, shtaté (7) dité né javé.

Neni 7
Emérimi i Drejtorit té€ Pérgjithshém dhe Zévendés Drejtoréve

1. Kandidatét pér pozitén e drejtorit t&€ pérgjithshém dhe dy (2) zévendés drejtoréve té Agjencisé propozohen dhe
pérzgjidhen nga Komisioni i themeluar nga ministri.

2. Drejtori i Pérgjithshém dhe zévendés drejtorét e Pérgjithshém té Agjencisé emérohen pér njé periudhé kohore
prej pesé (5) vitesh, me mundési vazhdimi pas ¢do pesé (5) vitesh, nga autoriteti qé i ka eméruar.

3. Nése Drejtorit té Pérgjithshém dhe zévendés drejtoréve té Pérgjithshém té Agjencisé iu pérfundon mandati né
vitin kalendarik té zgjedhjeve té pérgjithshme, atéheré géndrimi i tyre né detyré do té zgjatet né ményré
automatike pér njé (1) vit pas certifikimit té zgjedhjeve.

4. Komisioni i propozon ministrit kandidatét pér emrin né pozitén drejtor i Pérgjithshém i Agjencisé, ministri né
njérén nga mbledhjet e qeverisé propozon kandidatin pér kété pozité, ndérkaq geveria i rekomandon kryeministrit
kandidatin pér drejtor té Pérgjithshém té Agjencisé. Drejtorin e Pérgjithshém e emron kryeministri.

5. Komisioni i propozon drejtorit t€ Pérgjithshém kandidatét pér emérim né pozitén e zévendés drejtorit té
Pérgjithshém té Agjencisé, ndérsa drejtori i Pérgjithshém i rekomandon ministrit kandidatét pér zévendés
drejtorét e Pérgjithshém té Agjencisé. Zévendés drejtorét e Pérgjithshém té Agjencisé i emron ministri.

6. Themelimi, pérbérja dhe procedurat e komisionit rregullohen me akte nénligjore té nxjerr nga ministri.

Neni 8
Kriteret pér pérzgjedhjen dhe emérimin e Drejtorit té Pérgjithshém dhe Zévendés Drejtoréve

1. Kriteret pér pérzgjedhje dhe emérim té drejtorit t& Pérgjithshém dhe zévendés drejtoréve jané:
1.1. té jeté shtetas i Republikés sé Kosovés;
1.2. té jeté i diplomuar né njé nga universitetet e akredituara ose té keté diplomé té nostrifikuar;
1.3. té mos keté gené i dénuar pér vepér penale, me vendim té formés sé preré;
1.4. té kété pérvojé pune menaxheriale se paku pesé (5) vite né fushén pérkatése;

1.5. t& mos keté konflikt interesi me detyrén apo si¢ parashihet me Ligjin pér Parandalimin e Konfliktit té
Interesit né Ushtrimin e Funksionit Publik.

2. Secili kandidat pér pozitén e drejtorit t&€ Pérgjithshém dhe zévendés drejtoréve té Pérgjithshém, duhet t’i
nénshtrohet verifikimit té sigurisé sipas ligjit t& aplikueshém.

Neni 9
Lirimi dhe shkarkimi nga detyra i Drejtorit té Pérgjithshém dhe Zévendésdrejtoréve

1. Drejtori i Pérgjithshém apo zévendésdrejtorét e Pérgjithshém, lirohen apo shkarkohen nga detyra nga
autoriteti i cili i ka eméruar, pér njérén nga arsyet e méposhtme:

1.1. éshté dénuar pér vepér penale;
1.2. arrin moshén pér pension;
1.3. jep doréheqje;

1.4. pér shkak té pamundésisé sé ushtrimit té detyrés pér njé periudhé kohore jo mé té gjaté se gjashté
(6) muaj;

1.5. me mbarimin e mandatit;

1.6. pér shkak té performancés jo té miré té dokumentuar.
2. Kur ekziston dyshim i bazuar se drejtori i Pérgjithshém i Agjencisé, ka kryer vepér penale apo pér ndonjérén
nga arsyet e parapara né paragrafin 1 té€ kétij neni, ministri mund ta suspendojé menjéheré drejtorin e
Pérgjithshém dhe ia paraget kryeministrit t€ gjitha faktet pér dhénien e suspendimit. Kryeministri vendos lidhur

me shkarkimin apo ndérprerjen e suspendimit.

3. Né rastet e lirimit, shkarkimit apo suspendimit té drejtorit t& Pérgjithshém, ministri menjéheré eméron njérin
nga zévendésdrejtorét e Pérgjithshém si ushtrues detyre té drejtorit t& Pérgjithshém.

Neni 10
Pérgjegjésité e Drejtorit té Pérgjithshém

1. Drejtori i Pérgjithshém i Agjencisé éshté pérgjegjés pér:
1.1. administrimin dhe menaxhimin e gjithmbarshém té agjencisé;
1.2. punésimin dhe sistemimin e personelit;

1.3. nxjerrjen e akteve nénligjore dhe marrjen e vendimeve pér ¢éshtjet qé i pérkasin funksioneve té
agjencisé;

1.4. menaxhimin efektiv dhe efikas té resurseve gé i jané besuar agjencisé;

1.5. pérgatitjen e raporteve ad hoc, periodike dhe vjetore mbi punén e agjencisé té cilat raporte i
dorézohen ministrit;

1.6. hartimin e planit vjetor dhe planit strategjik pér administrimin efektiv dhe efikas té agjencisé.

Neni 11
Pérgjegjésit e Zévendés Drejtoréve té Pérgjithshém

Né mungesé té drejtorit t& Pérgjithshém, zévendés drejtori i kryen té gjitha detyrat e parapara né nenin 10
paragrafi 1, té kétij ligji, si dhe detyra tjera t& caktuara nga drejtori i Pérgjithshém.

Neni 12
Punésimi i personelit té Agjencisé

1. Agjencia punéson dy kategori té personelit té saj:

10

1.1. zyrtaré té agjencisé qé kryejné detyra operative dhe profesionale né |émin e menaxhimit té
emergjencave;

1.2. staf civil qé kryejné shérbime mbéshtetése dhe administrative;

2. Pér zyrtarét nga nén-paragrafi 1.1. i kétij neni dhe detajet tjera lidhur me burimet njerézore pér kété kategori,
Ministri miraton akt-nénligjor.

Neni 13
E drejta e pagés dhe shpérblimit

Paga bazé, rritiet né paga, shtesat dhe dobité e tjera, do té pércaktohen me akt nénligjor nga Ministri dhe do té

pérfshijné shtesat, por nuk kufizohen né pagesa pér rrezikshmériné né puné&, pagesa pér puné jashté orarit dhe
gjaté festave, pagesa pér shujté ditore dhe pagesa pér veshmbathje.

KREU llI

ORGANIZIMI, DHE PERGJEGJESITE E AGJENCISE

Neni 14
Organizimi

1. Agjencia organizohet né nivel gendror dhe lokal.
2. Drejtoria e Pérgjithshme e Agjencisé, éshté niveli gendror pérgjegjés pér téré Republikén e Kosovés.
3. Niveli lokal pérfshin Qendrat 112.

4. Pér koordinimin e operacioneve té reagimit té nj¢ NJPZSH-vé, jashté juridiksionit territorial té tyre, pérgjegjés
éshté Agjencia

5. Juridiksioni territorial i secilés Qendér 112 pércaktohet dhe propozohet nga drejtori i Pérgjithshém ndérsa
miratohet nga ministri.

6. Drejtori i Pérgjithshém, me miratimin paraprak té ministrit, mund té themelojé njési t&€ posagme né harmoni me
kérkesat e vlerésimit té rrezigeve né nivel vendi.

7. Organizimi dhe struktura e brendshme organizative e agjencisé rregullohet me akt nénligjor, sipas Ligjit pér
Administratén Shtetérore té Republikés sé Kosovés.

Neni 15
Detyrat dhe pérgjegjésité e Agjencisé

1. Agjencia kryen detyra menaxheriale dhe teknike t& mbrojtjes nga fatkegésité natyrore dhe fatkeqgésité tjera,
veganérisht né:

1.1. elaborimin e propozimeve pér projekte zhvillimore dhe kérkimore;
1.2. elaborimin e propozimit pér programin dhe planin kombétar;
1.3. kujdeset pér organizimin dhe funksionimin e sistemit t& monitorimit, lajmérimit dhe alarmimit;

1.4. planifikimin, ngritjen, funksionimin dhe mirémbajtjen e sistemit unik t& komunikimit, informimit dhe
pércaktimit té& kushteve teknike pér integrimin e sistemeve tjera;

1.5. elaborimin e vlerésimit té rrezigeve dhe dokumenteve teknike pér planifikimin e mbrojtjes, shpétimit
dhe ndihmés si dhe drejtimin dhe koordinimin e masave pér parandalim dhe lehtésimin e pasojave;

1.6. monitorimin dhe lajmérimin e rrezikut dhe dhénia e udhézimeve pér pérballje me to;

1.7. hartimin e draft planeve kombétare té€ reagimit emergjent né bashképunim me ministrité dhe
agjencité geveritare;

1.8. organizimin, pajisjen dhe trajnimin e strukturave gendrore t& mbrojtjes, shpétimit dhe ndihmés, dhe
strukturave tjera t€ mbrojtjes, shpétimit dhe ndihmés, si dhe krijimin e kushteve pér funksionimin e
strukturave organizative té Sistemit té€ Integruar t&€ Menaxhimit t&€ Emergjencave;

1.9. mbikéqyrjen dhe koordinimin e organizimit t&¢ SMSHN dhe shérbimeve tjera;

1.10. pérgatitien e planprogrameve, organizimin dhe realizimin e trajnimeve dhe aftésimit né fushén e
mbrojtjes, shpétimit dhe ndihmés;

1.11. klasifikimin e resurseve pér mbrojtje, shpétim dhe ndihmé; dhe

1.12. krijimin dhe mirémbajtjen e rezervave materiale kombétare pér raste té fatkegésive natyrore dhe
fatkegésive tjera;

1.13. Agjencia e Menaxhimit Emergjent, pérgatit dhe shpérndan publikimet pér informimin e komunitetit
nga fusha e gatishmérisé emergjente si dhe zhvillon njoftimet pér media publike

Neni 16
Bashképunimi ndérkombétar

1. Agjencia bashképunon me organizatat ndérkombétare té fushés sé njéjté dhe me institucionet e tjera té huaja,
né bazé té legjislacionit né fuqgi dhe sipas marréveshjeve ndérkombétare.

2. Agjencia né pérputhje me legjislacionin né fugi dhe né bazé té& marréveshjeve bilaterale dhe multilaterale
ndérkombétare, si dhe sipas nevojés mund té pranoj zyrtaré té huaj, pérkatésisht té dérgoj zyrtaré té saj né
shérbim té pérkohshém me géllim té kryerjes sé detyrave né Iémin e emergjencave.

Neni 17
Buxheti i Agjencisé

1. Agjencia do té keté linje t& ndaré buxhetore e cila &shté né kuadér té buxhetit t& ministrisé€, dhe e miratuar né
pajtim me Ligjin pér Menaxhimin e Financave Publike dhe Pérgjegjésité.

2. Drejtori i Pérgjithshém i Agjencisé pérgatité buxhetin e agjencisé, té cilin ia pércjellé ministrit pér shqyrtim dhe
procedim t& métutjeshém né pérputhshméri me procedurat e parapara me ligj.

3. Drejtori i Pérgjithshém i Agjencisé éshté pérgjegjés pér zbatimin dhe menaxhimin e buxhetit té€ agjencisé.

4. Té hyrat buxhetore té cilat krijohen nga Agjencia e Menaxhimit Emergjent derdhen né Buxhetin e Republikés
se Kosovés.

KREU IV

DISPOZITAT KALIMTARE DHE PERFUNDIMTARE

Neni 18
Nxjerrja e akteve nénligjore

1. Pér zbatimin e kétij ligji ministri do t€ miratoj aktet nénligjore si né vijim:

1.1. Rregulloren pér themelimin, pérbérjen dhe procedurat e komisionit pér pérzgjedhjen dhe propozimin
e kandidatéve pér drejtor t& Pérgjithshém dhe zévendésdrejtor t&€ Pérgjithshém té Agjencisé;

1.2. Rregulloren pér procedurat e punésimit, vlerésimit dhe kategorizimin e zyrtaréve té agjencisé sé
menaxhimit emergjent gé kryejné puné operative profesionale né Iémin e menaxhimit emergjent;

1.3. Rregulloren pér pagén bazé dhe shpérblimet tjera sipas nenit 13 té kétij ligji
1.4. Rregulloren pér flamurin, stemén dhe uniformén.

1.5. Rregulloren pér detyrat operative dhe profesionale né Iémin e Menaxhimit Emergjent pér Zyrtarét e
Agjencisé.

2. Pér zbatimin e kétij ligji, drejtori i Pérgjithshém i Agjencisé do té miratoj aktet nénligjore si né vijim:

2.1. Rregullorja pér organizimin dhe strukturén e brendshme organizative t& Agjencisé s& Menaxhimit
Emergjent.

Neni 19
Aktet nénligjore

Aktet nénligjore pér zbatimin e kétij ligji, nxirren brenda afatit kohor prej gjashté (6) muajsh, nga data e hyrjes né
fuqi té kétij ligji.

Neni 20
Shfuqizimi

Me hyrjen né fuqi té kétij ligji shfugizohet Udhézimi Administrativ nr. 18/2010 pér Organizimin dhe Strukturimin e
Agjencisé sé Menaxhimit Emergjent, si dhe ¢do dispozité tjetér ligjore gé bie né kundérshtim me kété ligj.

Neni 21
Hyrja né Fuqi

Ky ligj hyn né fugi pesémbédhjeté (15) dité pas publikimit né Gazetén zyrtare t€ Republikés sé Kosovés.

Ligji Nr. 04/L-230
27 shkurt 2014

Shpallur me dekretin Nr. DL-006-2014, daté 14.03.2014 nga Presidentja e Republikés sé Kosovés Atifete
Jahjaga

